
UUM ONLINE: Kuala Lumpur - Naib Canselor, Prof Dato' Seri Dr Mohamed Mustafa Ishak telah 
mengadap Duli Yang Maha Mulia Paduka Seri Sultan Perak Darul Ridzuan, Sultan Dr Nazrin 
Muizzuddin Shah Ibni Almarhum Sultan Azlan Muhibbuddin Shah Al-Maghfur-lah di Istana Changkat, 
Bukit Persekutuan, pagi tadi. 
 
Majlis mengadap ini adalah bagi tujuan tugas rasmi dan taklimat tentang pencapaian serta kemajuan 
UUM kepada Tuanku Sultan, selain bagi mendapatkan input untuk keperluan penyelidikan Kursi CIMB 
tentang sejarah institusi kewangan di Malaysia. 
 
Pada sesi mengadap itu juga, Tuanku Sultan Dr Nazrin telah memuji kejayaan yang diperoleh UUM 
khususnya mengenai ranking di peringkat antarabangsa yang melibatkan program perakaunan, 
kewangan dan perniagaan. 
 
Turut serta dalam majlis mengadap tersebut ialah Profesor Kursi CIMB-UUM, Prof Emeritus Dr Salim 
Rashid dan Pengarah Asian Research Institute of Banking and Finance (ARIBF), Dr Irwan Shah Zainal 
Abidin. 

